
   Çутат эс, çăлтăр, йăлтăртат

Телейлĕн, ирĕккĕн, хавассăн.

Ман мар эс. Пурпĕрех çутат.

Сана курсан, ӳсет утасăм.



Эп çӳрекен çулсем тавра

Яланхиллех яшсем выляççĕ.

Сăмаххисем вăр-вăр çавра,

Вĕсемшĕн савăк çăлтăр каçĕ.



Сăнатăп та — иртеп кулса:

Пĕри теприншĕн евчĕ тейĕн!

Виç пуслăх кĕмĕле авса

Курнасшăн ылтăн-кĕмĕл тенкĕн!



А эсĕ, çăлтăрăм, çутат!

Сан çуттупа çынсем киленччĕр.

Çăлтăр çути ирччен кăна,

Эс, çамрăкскер, çавна пĕлсенччĕ.

  